
Oddagrein

Um nakrar vikur eru 20 ár liðin síðani Føroyskt lógarrit (FLR) varð útgivið á 
fyrsta sinni. Afturlítandi má ásannast, at nógv er avrikað. Bæði høvundar og 
rit stjórnir hava tikið tøk, og eftir liggur eitt megnar verk, ið nú liggur alment 
tøkt á heimasíðuni hjá Fróðskaparsetri Føroya. 

Tey fyrstu árini varð ritið útgivið við jøvnum millumbili. Tilfarið hevur verið 
dygdargott, og fevnir sera breitt, eitt nú um ástøði, søguligar perspektiveringar, 
grein ingar og viðgerðir av úrskurðum, lógum og altjóðarættarligu støðu Føroya.   

Í síðstu árini hava tíverri verið færri útgávur. Hetta er ikki uttan samband við 
miss in av stovnaran av ritinum og á so mangan hátt undangongumannin innan 
fø royska løgfrøði, Kára á Rógvi, professara, ið brádliga legði árarnar inn á alt 
ov ung um árum. Hendan onnur útgávan fyri 2020 bendir tó á, at viðurskifti  
eru nakað í batningi. 

Løgfrøðiumhvørvið í Føroyum er fakliga nógv ment hesi 20 árini: Fróðskaparsetur 
Føroya er eitt nú farið undir at bjóða bæði bachelor og master í lóg, og áhugin fyri 
útbúgvingunum tykist at vera stórur. Hetta speglast eisini aftur í lógarritinum, 
har bæði lesandi og lógkøn eru virkin, bæði í ritstjórnini og at skriva greinar. 

Upprunaliga vónin hjá stovnarum og undangongufólkunum í FLR var serliga, 
at les andi í størri mun skuldu luttaka í ritstjórnini. Nú góðir karmar eru bygdir 
her á landi, hava lesandi, bæði heima og úti, møguleika at á ein meira skipaðan 
hátt geva sítt íkast til at loysa løgfrøðiligar avbjóðingar, ið viðvíkja Føroyum. Í 
søgu ligum høpi hava lesandi mangan tikið stór og týðandi tøk føroyskum fróð
skapi at frama.

Eitt av høvuðsendamálunum við lóg er at tryggja, at avgerðir verða tiknar á 
greiðum, skipaðum og upplýstum grundarlagi. Lógin skal sostatt vera fevnandi 
og til tíðir vera karmur fyri mótstríðandi pørtum. Semjusøkjan er sum heild 
krevjandi, eisini í tíð og orku, so partarnir hava skyldu til í góðari trúgv at virka 
fyri semju. Lógin eigur tískil at byggja á eitt objektivt grundarlag, ið javnsetir 
allar partar. 

Til tess at tryggja objektivitet og fakliga dygd, hevur FLR roynt eina nýggja 

javnlíkameting í hesari útgávuni. Ritstjórnarlimirnir hava rætt lisið og mett 
um fak liga innihaldið í greinunum uttan at kenna navnið á høvundanum. Við 
hes um hátti verður miðjað ímóti at skapa eitt objektivt grundarlag fyri viðgerð 
av grein unum. Til næstu útgávurnar er ætlanin at savna ein lista við lesandi og 
lógkønum, ið hava áhuga fyri at hjálpa við at meta um, hvørt greinar eru nóg 
góðar til at útgeva í ritinum.

Greinarnar eftir Brian Sjúrðarson, Svannu Lützen, Mirjam Joensen and Katrin 
Joen sen vóru skrivaðar undir master útbúgvingini innan lóg á Fróðskaparsetri 
Føroya. Matthieu Ricci hevur skrivað ta fimtu greinina, sum tekur støði í master 
ritgerð hansara á PanthéonAssas University í Fraklandi.

Editorial

In a few weeks we can celebrate that it has been 20 years since Faroese Law 
Re  view (FLR) was published for the first time. In retrospective it has to be 
acknow ledged that a lot has been achieved. Both writers and editorships have 
pro duced important materials, and a monumental work is now available to the 
public on the University of the Faroe Island’s webpage.

The first years FLR was published on a regular basis, the materials were of good 
quality and included a broad range of topics, i.e. theory, historical perspectives, 
analyses and discussions on cases, laws and the international status of the Faroe 
Islands. 

In latter years there have unfortunately been few publications. This is not without 
connection to the loss of the founder and pioneer in the legal field, Prof. Kári á 
Rógvi, who suddenly died at a young age. This second publication in 2020 does 
however suggest that the field is improving.

The legal environment in the Faroe Islands has grown and matured extensively 
over the past 20 years: for instance the University of the Faroe Islands now 
offers both a bachelor’s and master’s degree in law, and there seems to be great 
interest in these degrees. This is amongst other things reflected in FLR, where 
both students and legal professionals are active, both in the editorship and in 
writing articles. 

The founders and pioneers of FLR originally hoped that students to a great er 
extent would show interest in participating in FLR’s editorship. Students, both 
home and abroad, now have the option to contribute in a more organized way 
to solve legal problems which are related to the Faroe Islands as a good found
ation has been developed here in the country. In historical perspective, stud ents 
have frequently made profoundly important contributions in respect to faro ese 
academic knowledge.

Generally speaking, one of the main purposes of law is to ensure that decisions 
are made on a clear, organized and enlightended foundation. As such the law 
shall be inclusive, and at times has to be the framework for opposing actors. 
Conciliation is generally demanding, also in time and energy, so actors have a 
duty to seek concilation and agreement in good faith. Therefore, the law must 
build on objective elements and all parties must be equal before the law.

In order to ensure a good professional level of quality and objectivity, this 
publication of FLR uses blind peerreviewed of the articles. The members of 
the editorship have corrected and analysed the contents of the articles without 
knowledge of the author’s identity. With this method the aim is to create an 
objective foundation for future publications. The plan is to collect a list of 
students and professionals who have interest in working with reviewing articles 
for future publications. 

The essays by Brian Sjúrðarson, Svanna Lützen, Mirjam Joensen and Katrin 
Joensen were written as integral part of the Faroe Islands University Masters in 
Law programme. The fifth article builds on Matthieu Ricci’s masters dissertation 
from the PanthéonAssas University in France.


